Bæjarráð  Hveragerðisbæjar


Fundargerð 513. fundar


Ár 2010, fimmtudaginn 7. janúar kl. 8:00 kom bæjarráð saman til fundar á skrifstofu bæjarins.

Mættir voru: Guðmundur Þór Guðjónsson, Unnur Þormóðsdóttir og Herdís Þórðardóttir.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram. 
Eftirfarandi fært til bókar:   
1. Bréf sem borist hafa frá:
1.1. Almannavarnarnefnd Árnessýslu frá 13. desember 2009.


Í bréfinu er óskað eftir að Hveragerðisbær tilnefni þrjá fulltrúa í  vettvangsstjórn.   

Bæjarráð samþykkir að eftirtaldir verði fulltrúar Hveragerðisbæjar í vettvangsstjórn:  Guðmundur F. Baldursson, skipulags- og byggingafulltrúi,  Ólafur Óskarsson frá HSSH og Snorri Baldursson, slökkviliðsstjóri.   

1.2. Samgöngu- og sveitarstjórnarráðuneytinu frá 14. desember 2009.

Í bréfinu er tilkynnt um áætlað framlag Jöfnunarsjóðs sveitarfélaga vegna nýbúafræðslu fyrir árið 2010. Áætlað er að framlag til Hveragerðisbæjar verði kr. 1.100.000.-
Lagt fram til kynningar. 

1.3. Samgöngu- og sveitarstjórnarráðuneytinu frá 14. desember 2009.
Í bréfinu er tilkynnt um áætlað framlag Jöfnunarsjóðs sveitarfélaga vegna sérþarfa fatlaðra nemenda í grunnskólum fyrir árið 2010. Áætlað er að framlag til Hveragerðisbæjar verði kr. 7.560.000.-
Lagt fram til kynningar.
1.4. Félags- og tryggingamálaráðuneytinu frá 15. desember 2009.

Í bréfinu eru kynnt leiðbeinandi viðmið ráðuneytisins á grunnfjárhæð vegna fjárhagsaðstoðar sveitarfélaga.
Lagt fram til kynningar.  
1.5. Samkeppniseftirlitinu frá 16. desember 2009.

Í bréfinu er álit Samkeppniseftirlitsins nr.. 3/2009 Skipulag, lóðaúthlutanir og samkeppni.
Lagt fram til kynningar en álitinu er jafnframt vísað til skipulags- og bygginganefndar. 
1.6. Samkeppniseftirlitinu frá 16. desember 2009.

Í bréfinu er álit Samkeppniseftirlitsins nr.. 4/2009 Opinber útboð, samkeppni og samkeppnishindranir.

Lagt fram til kynningar en bæjarstjóra er jafnframt falið að leggja innkaupareglur Hveragerðisbæjar fram til samþykktar á næsta bæjarstjórnarfundi.
1.7. Heilbrigðiseftirliti Suðurlands frá 21. desember 2009.

Í bréfinu er umsögn Heilbrigðiseftirlits Suðurlands um samþykkt og gjaldskrá vegna meðhöndlunar úrgangs í Hveragerði.

Heilbrigðiseftirlit Suðurlands gerir ekki athugasemdir við samþykktina og gjaldskrána og veitir jákvæða umsögn. 

1.8. Heilbrigðiseftirliti Suðurlands frá 30. desember 2009.

Í bréfinu er umsögn Heilbrigðiseftirlits Suðurlands um gjaldskrá vegna hunda- og kattahalds í Hveragerði.

Heilbrigðiseftirlit Suðurlands gerir ekki athugasemdir við gjaldskrárnar og veitir jákvæða umsögn. 

1.9. Félags- og tryggingamálaráðuneytinu frá 4. janúar 2010.

Í bréfinu eru kynnt uppreiknuð eignarmörk vegna húsaleigubóta.

Lagt fram til kynningar og jafnframt vísað til Velferðarnefndar.

1.10. Félags- og tryggingamálaráðuneytinu frá 4. janúar 2010.

Í bréfinu er kynnt uppreiknuð tekju- og eignarmörk vegna félagslegra leiguíbúða.

Lagt fram til kynningar og jafnframt vísað til Velferðarnefndar.

2. Starfsmanna málefni:

2.1. Ráðning starfsmanns við leikskólann Óskaland.
Lagt fram minnisblað frá leikskólastjóra leikskólans Óskaland þar sem fram kemur tillaga um ráðningu starfsmanns við leikskólann. 
Bæjarráð samþykkir ráðninguna. 
3. Fjárhagsleg málefni:

3.1. Stækkun kirkjugarðsins á Kotströnd.
Lagður fram útreikningur á hlutdeild Hveragerðisbæjar vegna stækkunar kirkjugarðsins á Kotströnd. Hlutur Hveragerðisbæjar er kr. 3.218.084.-.
Bæjarráð samþykkir kostnaðarútreikninginn sem er í ásættanlegu samræmi við fjárhagsáætlun en þar er gert ráð fyrir 3 mkr til framkvæmdarinnar. 
3.2. Samkomulag við Brunavarnir Árnessýslu.
Lagt fram samkomulag við Brunavarnir Árnessýslu um þjónustu Slökkviliðs Hveragerðisbæjar í vesturhluta Sveitarfélagsins Ölfuss. Samkomulagið gildir frá áramótum og til 31. mars 2010.
Bæjarráð samþykkir samkomulagið.

3.3. Minnisblað frá bæjarstjóra frá 5. janúar 2010 vegna Borgarheiðar 3v.
Lagt fram minnisblað frá bæjarstjóra vegna sölu á Borgarheiði 3v.

Bæjarráð samþykkir að leitað verði tilboða í Borgarheiði 3v í núverandi ástandi og hún seld hæstbjóðanda eins fljótt og kostur er með þeim skilyrðum um viðgerðir og uppbyggingu sem kynnt hafa verið í bæjarráði. 
4. Verkfundagerðir:

4.1. Gatnagerð Hveragerði 2009  frá 4. janúar 2010.



Fundargerðin samþykkt samhljóða. 


 


5. Fundagerðir til kynningar:

5.1. Stjórnar Sorpstöðvar Suðurlands frá 11.desember 2009.
Varðandi samkomulag SOS og Sorpu sem lagt er fram með fundargerðinni lýsir meirihluti bæjarráðs furðu sinni á þeim íþyngjandi gjöldum sem lögð eru á þau sveitarfélög sem hvað lengst ganga í flokkun og hafa þannig tekið ótvírætt frumkvæði í umhverfismálum.  Samkeppniseftirlitið hefur nú þetta mál allt til skoðunar og verður fróðlegt að sjá niðurstöðu þess. 
Fundargerð upp lesin og samþykkt. 

Fleira ekki gert og fundi slitið kl 8:30

Guðmundur Þór Guðjónsson, (sign)



Herdís Þórðardóttir,  (sign.)


Unnur Þormóðsdóttir, (sign)


Aldís Hafsteinsdóttir, (sign.)


Helga Kristjánsdóttir, (sign)

